
GOUVENE CUOMO ANONSE NOUVEL AKSYON RANFOSMAN AGRESIV NAN
TOUT ETA A POU KONBAT VANT ILEGAL K2 YO

Gouvéné Andrew M. Cuomo te anonse jodi a yon nouvo seri de aksyon ranfosman
agresiv pou konbat vant ilegal K2 ansanm ak tout 10t dwog sentetik. Gouvéne a te
anonse ke Biwo Ranfosman Dwog nan Depatman Sante Leta a, nan tét ansanm ak
lapolis eta New York, pral fé jefo pou ranfosman kontwol nan tout kominote atrave eta a
pou yo mete fen nan vant ilegal K2. Anplis de sa, Gouvéné ya pral mande Otorite Like
Leta ansanm ak Komisyon Jweét Eta New York pou yo ogmante sipévizyon ak
ranfosman kontwol yo pou revoke lisans pwopriyeté magazen liké ansanm ak bank
bolet, si yo te kenbe yo nan trafik ilegal K2.

“Evolisyon dwog sentetik se yon risk sante piblik alamant — men se nou ki ap mennen
nan batay sa,” se sa Gouvéne Cuomo te deklare. "Leta pral kontinye idantifye tout
pwodwi kap soti ki mete lavi moun an danje epi konbat aktivman tout machann sibstans
toksik sa yo."

Komanse apati semen sa a, leta pral etabli ranfosman kontwol yo epi ogmante prezans
lapolis pou asire ke biznis yo aplike totalman tout regleman aplikab Lalwa Eta New York
yo, ki gen ladan yo regleman ijans lane 2015 yo ki entedi fabrikasyon, vant ak
distribisyon dwog sentetik. New York pral aplike ak anpil vige tout rekou sivil, kriminel ak
administratif ki disponib, kont nenpot biznis oubyen pwopriyete biznis ke yo te kenbe
nan fabrikasyon, preparasyon pou vant, oubyen k’ap vann dwog sentetik ilegal.

Nan lane 2012, Gouvéné Cuomo te elaji lis dwog entedi yo ak pwodwi chimik yo pou
mete ladan yo kek douzen 10t sibstans ke yo itilize kounye a pou fé dwog sentetik, pou
asire ke distribité yo ka sispann vyole lalwa nan senpleman modifye engredyan dwog la
yo. Epitou, regleman yo te pemet pou premye fwa ke yo ka pouswiv lajistis yon
pwopriyeté antrepriz ak/oubyen yon anplwaye kap vann dwog sentetik, pou rezon
posesyon sibstans ilegal.

Nan lane 2015, Gouvéne a te rive fé pwogre sa lé li te ajoute de lot klas eleman
adisyonél nan lis sibstans entedi a, ki enkli ladan yo de santen pwodwi chimik diferan
aleyatwa. Yo te apwouve de fason inanim pa Consey Sante Piblik ak Planifikasyon
Sante. Ane pase Gouvené Cuomo te anonse tou de nouvo sevis anons piblik pou edike
epi enfome Nouyoke yo apwopo tout danje dwog sentetik yo.



https://www.governor.ny.gov/news/governor-cuomo-announces-passage-emergency-regulations-targeting-sale-synthetic-marijuana
https://www.governor.ny.gov/news/governor-cuomo-announces-state-makes-it-illegal-sell-or-possess-bath-salts-or-synthetic-drugs
https://www.governor.ny.gov/news/governor-cuomo-launches-newest-phase-statewide-campaign-combat-synthetic-drugs-and-prescription

Anba Iwa aktyél yo, yon pwopriyeté etablisman, ansanm ak nenpot I6t moun k’ap
prepare, distribiye, vann, oubyen ofri dwog sentetik entedi pou vann, pral peye yon
amand ki ka rive jiska $500 ak/oubyen pase jiska 15 jou nan prizon. Pén sivil yo enkli
yon amand ki ka rive jiska $2.000 pou chak vyolasyon.

Kanabinoyid sentetik yo komeésyalize kom pwodwi legal e yo konpoze jeneralman de
materyeél ki fét ak plant ki kouvri ak pwodui chimik ki sipoze imite THC, konpoze chimik
aktif ki nan marigwana. Dwog yo komésyalize tankou lansan, melanj a baz plant, oswa
popouri, yon fason pou ka kache vré objektif yo. Non lari sibstans sa yo se Spice, K2,
Green Giant, Smacked, Wicked X, AK-47, Geeked Up, Ninja, Caution, Red Giant, ak
Keisha Kole.

Komisé Sante Eta New York, Dokté Howard Zucker te deklare, "Dénye rejayisman

marigwana sentetik se yon kriz sante piblik. Mwen aplodi Gouvéne Cuomo pou aksyon
desizif li pran yo pou sispann lavant marigwana sentetik pou asire ke plis Nouyoke pa

vin an danje akoz sibstans danjere sa a."

Sipeentandan Lapolis Leta a George P. Beach Il te deklare, "Nan ranfose kontwol
sou distribisyon kanabinoyid sentetik yo, Gouvéné Cuomo ap mennen nan batay kont
menas dwog modeéen yo. Marigwana sentetik yo se yon sibstans ilegal e danjere ki se
yon plé pou kominote nou an. Aksyon sa yo pral ede nou konbat epidemi sa a, epi
kenbe lavi Nouyoke yo sen e sof."

Komise Biwo Sevis Abi Sibstans ak Alkolism Eta New York Arlene Gonzélez-
Sanchez te deklare, "Sibstans sa yo ke moun fé, yo danjere anpil, epi yo kapab koze
lanmo. Nou dwe arete moun k’ap vann pwazon sa yo. Nou te ogmante nivo vijilans
atravé eta nou an apwopo danje dwog sa yo, men, jounen jodi a, avék aksyon sa yo,
moun k’ap vann pwodwi sentetik pral jije kom responsab. Yo pral pedi lisans lotri oswa
lisans like yo si yo te kenbe yo nan vann pwazon sa yo bay moun konsome. Aksyon
n’ap poze jodi a pral garanti nou mete fen nan lavant pwodwi sentetik, pou ke pi plis
Nouyoké kapab sove soti anba konsekans sibstans sa yo."

